
12 - la legenda del bagnin
LA LEGENDA DEL BAGNIN

ghe dixevo mille volte a quel sempio de bagnin
de no ndar fora co vien sto borin
che se lo vedo me vien mal de cuor
che doman cussì el sarà a salvor
che cussì el sarà a salvor

(stacco)

gnanca un vapor xe in mar co stà bora
mi credo che i guati vol anca andar fora
mi credo che i guati vol scampar fora 
de sto mar
nol riva tornar el xe zà in mezzo al mar
el vento lo zuca lo mena lo ruca
el ga un rebecchin e un fiasco de vin
no so se ghe basta a quel moscardin
ma eco che riva la guardia costiera
el sufia nel balon e i ghe mola un multon
xe restà un goto su sto sandolin
ghe basta p'esser duro come un scalin
no voio morir in mezo al mar
no voio languir in mezo al mar
o dio che dolor
o dio che dolor
che languor 

CORO
nol vol morir come un sardon
nol vol languir come in canon
o dio che passion
o dio che passion
che passion

el prega maria che lo porti in bonazza
el prega maria che ghe fazzi sta grazia
nol par un leon ma propio un capon
povero gnampolo no ga remission
e dir che le mame del bagno riviera
de lu le babava de zorno e de sera
el paga salà sta bela sempiada
xe tuti che ridi de stà matada
la gente lo zerca da muja a grignan
ma lù xe svolà fin rente strugnan
le monighe del squero le basa un santin
ma lù xe de ore zà oltra el confin
no voio morir in mezo al mar
no voio languir in mezo al mar
o dio che dolor
o dio che dolor
che languor 

CORO
nol vol morir come un sardon
nol vol languir come in canon
o dio che passion
o dio che passion
che passion

doman sarà scritto su tutti i giornai
che i lo gà nominà re dei cocai
doman parlerà radio e tivù
che esisti per bon un tululù
e pianzi el papà za un carampana
el credi che el fio va drito a sant'anna
e pianzi la mama sentada in poltrona 
sù fio i lo ciama el lole de albona
no voio morir in mezo al mar
no voio languir in mezo al mar
o dio che dolor
o dio che dolor
che languor 

CORO
nol vol morir come un sardon
nol vol languir come in canon
o dio che passion
o dio che passion
che passion

